
نەش������تەرگەری  ئەنجامدان������ی  لەئێس������تادا   
جوانكاری بەهەموو شێوەكانییەوە، بووەتە دیاردەیەكی 
ب������او بەگش������تی و هونەرمەن������دان و ڕاگەیاندنكاران 
بەتایبەتی لەسەرتاس������ەری جیه������ان، بەحوكمی ئەوەی 
لەوڵاتانی دەوروبەری كوردستانیش ئەم دیاردەیە پەرەی 
سەندووە، ئەوا خەریكە لەكوردس������تانیش سەرهەڵدەدات. 
ئەگەرچ������ی كەم ك������ەس ه������ەن دان بەئەنجامدانی بنێن، 
ئەمەش لەبەر قسەوقس������ەلۆكی كۆمەڵگە یان لەبەر هەر 
هۆیەكی دیكە بێت، بەڵام هەرچۆنێك بێت پێویستە ئافرەت 
بەڕووخس������ارێكی گونجاو لەسەر شاشە و لەپێش جەماوەر 
دەربكەوێت، جا هونەرمەند بێت یان پێشكەش������كار و بێژەر، 
سەبارەت بەم بابەتە چەند هونەرمەند و ڕاگەیاندنكارێكمان 

بەسەركردنەوە بەمشێوەیە وەڵامیان داینەوە.

نەشتەرگەری جـــــــــــــــــوانكاری هونەرمەند و بێژەران

»نەش������تەرگەری جوان������كاری و ماكیاجی زیاد 
لەپێویست ئافرەتان ناشرین دەكات نەك جوان« ئەمە 
قس������ەی بەڕێز حاجی بێژەری كەناڵی ئاسمانی 
كوردس������تانە، ئەو دەڵ������ێ: دوای ئەنجامدانی 
نەش������تەرگەری دەمووچاو دەگەڕێتەوە س������ەر 
ش������ێوەی جاران ئەگەریش زووتریش نەگۆڕێت، 
بێگوم������ان هەموو ك������ەس دەزانن ئ������ەم جوانیە 
سرووش������تی نییە، بەڵكو دەس������تكردە، لایەنێكی 
دیكەش چاولێك������ەری ناو كومەڵگەی������ە بونموونە 
لەوڵاتی ئێران هەركەس������ێك نەشتەركدگەری جوانكاری 
لووتی خۆی نەكردبێت بەش������ێوەیەكی جیاواز س������ەیری دەكەن، 
چونكە زۆربەی كچان و كوڕانی ئەو وڵاتە نەشتەرگەریی لوتیان 
كردووە.. لەكوردستان هێشتا باو نییە بەو شێوەیەی وڵاتی ئێران، 
ب������ەڵام زور كەس دەچنە لوبن������ان و توركیا بۆ ئەنجامدانی، من 
ناشرین بم یان جوان دەستكاری كاری خوای گەورە ناكەم پاشان 
هیچ كاتیك ئارەزووی ئەوەم نەبووە بەڕێگای نەشتەرگەری خۆم 

جوان بكەم، چونكە ئەوە لای من خەتی سوورە .
س������ەبارەت بەجوانی سروشتی و دەستكرد بەڕێز دەڵێ: بێگومان 
سروش������تی دروستبوونی مرۆڤ زۆر جوانە و هیچ كەسێكیش نییە 
ناشرین بێت، جوانی مرۆڤەكان لای من لەناخیانە نەك لەڕووخساریان، 
خوای گەورە جوانی بەهەموو كەس داوە، بەڵام هەركەس������ەو بەشێوەیەك، 
بۆی������ە لای من مرۆڤ بەس������ادەیی و سروش������تی خ������ۆی جوانە نەك 
موبالەغەكردن لەشێوەی ڕووخساری بەماكیاج یان نەشتەرگەری، بۆیە 
نەش������تەرگەری جوانكاری و ماكیاجی زیاد لەپێویس������ت ئافرەت ناشرین 

دەكات نەك جوان.
بەڕای ش������یفا گەردی بێژەری كەناڵی ئاسمانی زاگرۆس، جوانكاری 
شتێكی زۆر ئاس������اییە بۆ هەموو كەس نەك ئەكتەر و بێژەر ئەگەر پێویست 
بێ������ت، چونكە هەموو كەس حەز بەجوانی دەكات، پێموانییە تەنیا هونەرمەندان 
و بێ������ژەران جوانكاری بكەن، بەپێچەوانەوە ئەوەندەی لەناو توێژەكانی تر جوانكاری 

ئەنجام دەدرێت، كەمتر ئەو پشكە بەر ئێمە دەكەوێت.
ش������یفا پێیوانییە كە نەبوونی متمانە بەخۆیان لەنێو ئافرەتان هۆكار نییە و ئەو 

هونەرمەندێك: ئەگەر تەمەن ڕۆی و 
پێویستیم پێ بوو لەوانەیە منیش 
جوانكاری بكەم، چونكە بمانەوێت 
نەمانەوێت ئێستا جوانكاری زۆر 

گرنگە

نەشتەرگەری جـــــــــــــــــوانكاری هونەرمەند و بێژەران
دەربڕین������ە هەڵەیە بەرامبەریان، چونكە هەریەك 
لەهونەرمەندان دەچێتە س������ەر ش������انۆ یان هەر 
بەش������ێكی تری هونەری ئ������ەوە خۆی لەخۆیدا 
بڕوابوونە بەكەسایەتی خۆی، بۆ ڕاگەیاندكاریش 
بەتایبەت بێژەر ئەوە تواناو لێهاتوویەكی زۆری 
دەوێ تابتوانن ئەو كارە بكەن، تا ئێس������تا هیچ 
جوانكاریەكم ئەنجام نەداوە، بەڵام ئەگەر پێویست 
بێ زۆر ئاس������اییە هەرچەندە جوانی سروشتی 
لای م������ن لەهەموو جوانییەكان������ی تر جوانترە، 
بەڵام من دژی ئەو جوانكاریەم كەدەبێتە هۆی 
شێواندنی ڕووخساری كەسەكە تا وای لێ دێت 

دەم و چاوێكی دەستكردی هەبێت.
 خانم������ە هونەرمەند ن������ازێ عەزیزی دەڵێ 
»مەس������ەلە خۆدەرخس������تن نیی������ە، ئافرەت������ی 
هونەرمەن������د بەگش������تی یان ئافرەت عاش������قی 
جوانییە، هەر س������اڵەو دەبێ بەس������تایلێك دیار 
كەون، ئەم جوانكاریە ئێس������تا زیاتر لەلوبنان باوە 
دوای������ی لەئەمریكا، كەواتە بۆت������ە مۆدەیەكی 
سەردەم، تەمەن دەڕوا پێست خراپ دەبێ دەم و 
لێ������و و ددان هەمووی كاریگەری هەیە لەگەڵ 
تەمەن، چونكە ئەوانە هەمیش������ە لەسەر شانۆ و 
شاشەی تیڤین دەبێ بەشێوازێك خۆیان بگۆڕن 
ت������ا ببینرێن، هونەری ئێمە ئێس������تا زیاتر چاو 
لێكردن������ە تاكو گوێ لێگرت������ن، بۆیە ئافرەت 
دڵی بەئەمانە خۆشە، من تا ئێستا جوانكاریم 
نەكردووە هەر ماكیاج دەك������ەم كە لەئەوروپاوە 
بۆم دێ، چونكە پێس������تم خراپ نەبووە ئەگەر 
تەمەن ڕۆیی و پێویستیم پێبوو لەوانەیە منیش 
جوان������كاری بكەم، چونكە بمانەوێ نەمانەوێ 
ئێس������تا جوانكاری زۆر گرنگە خەڵكەكە سەیر 
دەكا زیات������ر لەوەی گوێ بگرێ یان بیری لێ 
بكاتەوە، لەكۆندا ئەوە نەبوو من خۆم كەمنداڵ 
بووم هونەرمەن������د هەبوو حەزم دەكرد وێنەكەی 
ببینم، بەڵام ئێستا زۆر لەسەر تیڤی و ڕۆژنامەو 
گۆڤارەكان دەردەكەون، بۆیە جوانی بۆتە مەرج 
بۆهونەر، بابڵێین ئێستا هونەرمەندە ئافرەتەكانی 
ك������ورد هەموویان كردویانە، من نەپارەم هەیە و 
نەئەوەندە ناش������رینم جوان������كاری بكەم، ئەمڕۆ 
ب������ۆ ناوبانگ جوان������ی زۆر زۆر گرنگ بووە 
و ش������تێكی باوە، جوانی لەگەڵ پێشكەوتن و 
تەكنۆلۆژیا گرنگ بووە، من وەكو نازێ هیچ 
كات س������یفەتی ئینسانەكان یان دڵ و دەروونی 
ئینسانەكان ناتوانم لەڕووخساریان ببینم، بەڵكو 
لەدەنگ و ئیحساسیان هەستی پێ دەكەم، بۆ 
من جوانی گرنگ نییە، ئێمە دەتوانین لەشمان 
ڕێك ڕابگرین وەك و قیافەو نەهێڵین قەڵەو بین 

واتە جوانیەكە سروشتی بێت«.

م������ەروە محەم������ەدی ئەكتەری ش������انۆ و 
دراماكان پێیوایە ئەگەر پێویست بێت ئاساییە 
نەش������تەرگەری بكرێت، بەڵام نەك بۆ ئەوەی 
ببێتە هۆكاری ش������ێوە گۆڕی������ن وەكو ئەوەی 
ئێس������تا باوە كە بەلامەوە هیچ پێویس������ت نییە، 
زۆر جوانت������رە هونەرمەند بەسروش������تی خۆی 
دەركەوێت، م������ەروە هەروەها دەڵی: زۆر كەس 
هەیە باس������ی ئەوە ناكات كە نەش������تەرگەری 
جوانكاری ئەنجام داوە، ب������ەڵام كاتێك یەكێك 

نەشتەرگەری دەكات بۆچی باسی ناكا؟
هەر س������ەبارەت بەم بابەت������ە بێژەری كەناڵی 
ئاسمانی كوردسات نیش������تمان وتی »ڕواڵەت 
واتە زاهیری مرۆڤ قس������ەی یەكەم دەكا بۆ 
هونەرمەند و میدیاكار حاڵی حازر ئەنجامدانی 
جوانكاری مان������ای ئەوە نییە بڕوایان بەخۆیان 
نیی������ە، بەڵك������و جورئەتێك بەكەس������ەكە دەدات 
لەڕووی ئەدا و نواندنەوە، ئێستا وەكو دەبینین 
تاڕاددەی������ەك ئەو حاڵەتە كەم بۆتەوە و ئەو دوو 
توێژە كەقس������ەی لەس������ەر دەكەین پتر خۆیان 
ڕۆشنبیر دەكەن تا وەكو گرنگی زۆر بەڕووخسار 
بدەن، نە ئەداو نواندن، بەڕای من كەس������ایەتی 
لەسەرووی هەموو ش������تێكەوەیە دوایی ئاستی 

ڕۆشنبیری و ئینجا جوانی ڕووخسار.
فابیان عەون ڕۆژنامەنووس و سەرنووسەری 
گۆڤ������اری »تەندروس������تی لوبنانی« لەبارەی 
ئ������ەو بابەتەوە دەڵ������ێ: هونەرمەند هەمووكات 
پێویستە جوانتر بێ بۆئەوەی زۆرترین هاندەر و 
جەماوەری هەبێ، شەرم ناكات، بەڵام دەیەوێ 
ئەوە نیش������ان بدات كەهونەرمەندێكی ئاسایی 
و س������ادەیە و تەقلی������دی ئەوانی ت������ر ناكات، 
ئەوەش لەبی������ر نەكەین كاتێ������ك ئافرەت هونەر 
وەكو پیشە وەربگرێ دەگەڕێ بەدوای ئەوەی 
زۆر وروژێن������ەر بێ، چونكە ب������ەدەر لەهەموو 
مەرجەكانی تر وەك ئەدا و لێهاتوویی و توانا، 
ئێستا پێویس������تە هونەرمەند و بێژەر بەشێوەیەك 
دەربكەون ك������ە مەقبول بێ������ت لای جەماوەر، 
ئەوەش پێویس������تی بەگەورەكردنی س������ینگ و 
لێوەكان هەیە و دەگەڕێتەوە بۆ س������ۆلاریۆم بۆ 

گۆڕینی ڕەنگی پێستی. 

دیق
ە س

ەهر
ئا/ب

رۆژنامەنووسێكی لوبنانی: 
كاتێك ئافرەت هونەر وەكو 

پیشە وەربگرێ دەگەڕێ بەدوای 
ئەوەی زۆر وروژێنەر بێ

میل سی واز لەشێوازە وەرزشییەكـــــــــــــــــــــــــــــــــــــەی خۆی نا‌هێنێت

خانمە ئەكتەری میسری یوسرا  بەئاشكرا ڕایگەیاند كەوا ترسێكی زۆری 
لەهەڵكشانی ڕەوتە ئیسلامییەكانی میسر هەیە بەتایبەتی بۆ سەر دواڕۆژی 

هونەر لەو وڵاتە.
یوس������را دەربارەی ئەم مەسەلەیە وتی: ترسی خۆم نەشاردۆتەوە، بەڵام تا 
ئێستا چاوەڕوانی ئەوەین كە ئەو ڕەوتانە بەكردار چۆن هزر و پرەنسیپەكانی 
خۆیان دەربارەی هونەر دەخەنە و ڕوو و چۆن دەڕواننە هونەر و هەڵوێستیان 
بەرامب������ەر بەهونەر چی دەبێ������ت، چونكە ل������ەدوای هەڵبژاردنەكانەوە كە 
سەركەوتنیان بەدەستهێنا تا ئێس������تا هەڵوێستێكی ڕوون و ئاشكرایان نییە، 
بەڵام من دەمەوێ ش������تێك ڕوون بكەمەوە ئەوی������ش ئەوەیە هونەر ڕەنگدانەوەی 
كۆمەڵگەیە بۆیە پێویس������تە شتە باش و خراپەكان لەڕێگای هونەرەوە نیشانی خەڵك 
بدرێن و گفتوگۆ لەسەر گشت كێشە زەحمەت و هەستیارەكان بكەین كە كۆمەڵگەكەمان 

یوسراش تــــــــــــــــــــــــــــــــــــــرسی هەیە

لەڕووداوێكی س������ەیر و چاوەڕوان نەكراودا  كچە 
گۆرانیبێژی ئەمریكی مایلی سایرۆس ئاشكرای 
كرد ك������ە ماریوانا زۆر دەكێش������ێت، ب������ەڵام دواتر 

قسەكەی خۆی بەدرۆ خستەوە.
سایرۆس لەئاهەنگی 19 ساڵەی لەدایكبوونیدا 
لەنێو دۆس������ت و هاوڕێیانی ئەم قسەیەی دركاند، 
دوات������ر هەر زوو بە گاڵتەی وەس������ف كرد و گوتی 
تەنی������ا بۆ خۆش������ی و 
ئەو  پێكەنین 

قسەیەم كرد، بەڵام چەند ڕۆژێك بەر لەو ئاهەنگە 
س������ایرۆس و هاوڕێیەكی لەش������وێنێكی فرۆشتنی 

ماریوانای پزیشكیدا بینران لەلۆس ئەنجلۆس.
ل������ەو ئاهەنگەدا كێكێك بەدیاری بۆ 

شێوەی   لەسەر  هێنرابوو  سایرۆس 
گۆرانیبێژ پ������ۆپ مارلی كە 

بەكێش������انی  بەناوبانگ������ە 
ماریوان������ا، س������ایرۆس ئەم 
ب������ەدڵ  زۆر  دیاریی������ەی 
ب������وو و گوت������ی: كاتێك 
دیارییەكی  هاوڕێكان������ت 
لەو جۆرەت بۆ دەهێنن وا 
هەست دەكەی كە تۆ زۆر 
بەكاردەهێنی،  ماریوان������ا 
لەئامادەبووانی  هەندێ������ك 
قسانەیان  ئەم  ئاهەنگەكە 

بەدانپێدانانێكی ئاش������كرای سایرۆس لێكدایەوە كە 
ماریوانا بەكاردەهێنێت.

مايلي سايــــــرس لەخەتدا گیرا

 )Sporty Spice  «(بە )Spice Girls( میل س������ی ئەس������تێرەی گرووپی
ناس������راوە ئەمەش بۆ جەس������تەی وەرزشی و خۆشەویس������تی بۆ وەرزش دەگەڕێتەوە كە 

بەردەوام بەشێوەیەكی چڕ ئەنجامی دەدات.
سەرەڕای ئەوەی كە چەند ساڵێكە لەگروپەكەی جیابۆتەوە، بەڵام میل سی بەهیچ 

ش������ێوەیەك لەئەنجامدانی مەشقی وەرزش������ی خۆی دوور نەكەوتۆتەوە و بەردەوامە 
لەئەنجامدانی، لەئاهەنگێكی خێرخوازیدا كە لە لەندەن س������از كرا، میل سی بە 
لەشە وەرزشییەكەی دیسان سەرنجی ئامادەبوونی ڕاكێشا و هەر لەچوارچێوەی 
ئەم ئاهەنگە ڕایگەیاند كە به هیچ ش������ێوەیەك و لەهەر بارودۆخێكدا بێت واز 

لەوەرزشی خۆی ناهێنێت.
یەكێ������ك لەو ش������تانەی كە زۆر س������ەرنجی ئامادەبووانی ڕاكێش������ا ئەو تاتۆی 

ئەژدیهایە بوو كە لەس������ەر قاچی ڕاستەی نەخش������ێنرا بوو، چونكە پێشتر چەند 
جارێك ڕایگەیاندبوو كە زۆر پەشیمانە لەو تاتۆ زۆرانەی لەسەر لەشی هەبوون.

میل سی واز لەشێوازە وەرزشییەكـــــــــــــــــــــــــــــــــــــەی خۆی نا‌هێنێت

بەدەس������تییەوە دەناڵێنێت، و بەهیچ شێوەیەك ناكرێ 
تەنیا لایەنە باش������ەكان نمایش بكەین و وا دەربخەین 
كە كۆمەڵگەكەم������ان نموونەیی و بێ كەموكوڕیە، 
چونكە ئەو كات لەڕاس������تییەكان دوور دەكەوینەوە و 

هونەریش دەبێتە درۆ و دوو ڕوویی.
یوس������را‌ زۆر جار ڕەخنەی ئەوەی لێدەگیرێت كە 
فیلمەكانی زیاد لەپێویست وروژێنەر و سەرنجڕاكێشن 
تەنانەت هەندێك جار هێڵە سوورەكانیش دەبەزێنن و 
ڕەنگدانەوە و كاریگەرییەكی سلبیان هەبووە لەسەر 
كۆمەڵگە، لەدیمانەیەكدا و لەوەڵامی پرس������یارێك 
كە ئایا پەش������یمان نییە لەو كارانەی ئەنجامیداون، 

بەئاش������كرا گوت������ی: لەهیچ لەكارەكانی پێش������ووم 
پەشیمان نیم لەبەر هۆكارێكی بچووك ئەویش ئەوەیە 
كە هەر كەسێك لەئێمە هەڵە دەكات و بەدڵنیاییەوەش 
دەڵێم منیش كەوتوومەتە هەڵەوە، بەڵام ئەم هەڵانە 
نەگەیشتوونەتە ڕاددەی پەشیمانی و زۆریش سوودم 
لەهەڵەكانی خۆم وەرگرتووە و هەوڵ دەدەم جارێكی 
دیكە ئ������ەم هەڵانە دووبارە نەكەم������ەوە لەكارەكانی 
داهاتوومدا، چونكە مرۆڤ هەمیش������ە دەبێ پەند 

لەكارەكانی پێشووی وەربگرێت.
ك������ە ناكرێ  س������ەبارەت بەهێڵە س������وورەكانیش 
بیانبەزێنیت، یوس������را دەڵێ: لەهونەر بەگش������تی و 

سینەما بەتایبەتی شتێك نییە ناوی بنێین )هێڵی 
سور(، چونكە سینەما پێویستی بەهەموو شتێكە، 
ئەم هێڵانەش وەك وتم ڕەنگدانەوەیەكی ڕاستەقینەی 
واقع������ن، بۆیە من دژی ماچ ك������ردن یان دیمەنی 
وروژێنەر نیم ئەگەر بتوانرێ بەش������ێوەیەكی ڕاست 
و دروست بەكار بهێنرێ و سوودی لێ وەربگیرێ، 
پێویس������تە س������ینەما بچێت������ە خەیاڵی بین������ەرەوە و 
بەڕووداوەكانی قەناعەت بۆ بینەر دروس������ت بكات، 
ئەگەر لەمەیان سەركەوتوو نەبووین، ئەوا بێگومان 
چەند فیلمێكی ئاس������ت نزم پێش������كەش دەكەین كە 

لەگەڵ مێژووی ئێمەدا ناگونجێت. 

خانمە نمایشكاری پێشووی جلوبەرگ 
كات������ی ئیرلاند توانی ل������ەكاری ڕیكلام و 
نمای������ش كردنی جلوبەرگ������دا ببێتە یەكێك 

لەئافرەتە دەوڵەمەندەكانی جیهان.
كات������ی ئێس������تا خاوەن������ی 350 ملیۆن 
دۆلارە و خاوەن������ی نازناوی دەوڵەمەندترین 
نمایشكاری جلوبەرگە لەجیهان،  ئەمەش 
بەپێی ڕاپرسییەك كە ماڵپەری )سیلیبرتی 
نت وۆرك( ئەنجامیداوە و ئەنجامەكانیشی 

بەم شێوەیە بوون:
لەپلەی دووەم جیزیل باندشین دێت بەبڕی 
250 ملی������ۆن دۆلار و پلەی س������ێیەمیش 
س������یندی كراوفۆرد بە100 ملیۆن دۆلار 
و تیرا بانكس������یش بەپل������ەی چوارەم هات 

بە90 ملیۆن دۆلار و كریستی برینكلی 
لەپلەی پێنجەم هات بە80 ملیۆن دۆلار  
و هایدی كلۆمیش پلەی شەش������ەمی 

بەرك������ەوت بە70 ملی������ۆن دۆلار و 
كای������ت مووس پل������ەی حەفتەم 
بە50 ملیۆن دۆلار  و ناومی 
هەش������تەم  لەپلەی  كامب������ل 

بە48 ملی������ۆن دۆلار  و 
لەپلەی  ماكفرسۆن  ئیل 
نۆیەم هات بە45 ملیۆن 
دۆلار و لەپلەی دەیەم 
كلۆدیا  كۆتای������ی  و 
ش������یڤەر هات بە40 

ملیۆن دۆلار.

یوسراش تــــــــــــــــــــــــــــــــــــــرسی هەیە

خانم������ە گۆرانیبێ������ژی تونس������ی لەتیف������ە لەیەكێ������ك 
لەفڕۆكەخانەكانی سعودیە تووشی ڕووداوێكی ناخۆش 
هات������ەوە كاتێك ڕێ������گای پێنەدرا بچێت������ە نێو خاكی 

سعودیەوە.
بەپێی هەواڵەكانی ماڵپەری )عیون عالفن( 
هەواڵەكەی  س������ەرچاوەیەكەوە  لەچەن������د  كە 
دەس������تكەوتبوو، ڕێ������گا بەلەتیف������ە نەدراوە 
بچێتە نێو خاكی س������عودیە بۆ س������ازكردنی 
ئاهەنگ������ی ژنهێنان������ی دەوڵەمەندێكی ئەو 
وڵاتە، هەرچەن������دە لەتیفە خۆی بەچەندین 
ڕێگا و شێواز هەوڵیدا ڤیزەیەك وەربگرێت، 
بەڵام بەهیچ ش������ێوەیەك ڕێگای پێ نەدرا و 

دوای مانەوەی چەند كاتژمێرێك لەفڕۆكەخانە 
ناچار بوو بگەڕێتەوە و تا ئێس������تاش هۆكارەكانی 

ڕێگە نەدانی ڕوون نەكراوەتەوە.

 لەتیفە تونسی دەركرا

كاتی ئیرلاندی نمایشكاری جلوبەرگ خاوەنی 350 ملیۆن دۆلارە

سینەمای كوردی سینەمای كێشەیە
لە س������ەرەتای س������ەرهەڵدانی سینەمای 
كوردیدا هەوڵیداوە خۆی بە سینەمای كێشە 
و سینەمای بابەت بناسێنێت و كێشەی گەل 
و میللەتی چەوس������اوەی ك������وردی بە دونیا 
گەیاند، ئەویش لە رێگای چەند فیلمێكی 
س������ینەمایی كوردییەوە كە دەنگدانەوەیەكی 
بەرچاویان لە نێوەندی هونەری س������ینەمادا 

درووستكرد.
)یەڵماز  گەورەك������ەی  فیلم������ە  لەوان������ە 
گونای( )رێ������گا(و فیلمی)گۆرانییەك بۆ 
تۆ(ی نیزامەدین ئارەج و فیلمە جوانەكانی 
بەهمەنی قوب������ادی لە دوو دەیەی یەكەمی 
سەرهەڵدان لە شوناسی سینەمای كوردی، 
ئەو س������ینەمایەی پتر س������ینەمای خەباتی 
گەلێك ب������وو لە دوات������ر هەوڵ������درا لەلایەن 
چەند هونەرمەندێك������ی دیاری كوردەوە 
سینەماكە بەرەو س������تایلی دەرهێنەر 
بچێ، بەڵام هەر لە چوارچێوەی 
كێشەدا، سینەمای  سینەمای 
ب������ەردەوام  دەرهێنەری������ش 
بوو  ئ������ەوەدا  هەوڵ������ی  لە 
س������ینەماكەیان بگەیەننە 
فیس������تیڤاڵە  و  بۆن������ە 
جیهانییەكان  سینەماییە 
كە ئەویش دوو مەبەستی 
هەبوو، یەكیان ناساندنی 
كێش������ەی  و  س������ینەما 
جیهان،  ب������ە  وڵاتەكەیان 
دەرخستنی  دووەمیش������یان 
وەك  خۆی������ان  ناس������اندنی 
ماوەیەكیش������ە  دەرهێن������ەر، 
ستایلی س������ینەمای دەرهێنەر 
س������ینەمای  لەچوارچێ������وەی 
كوردیدا بەردەوامە وەك فیلمەكانی 
ئێستای )بەهمەنی قوبادی( و )هونەر 

سەلیم(.
س������تایلە  ه������ەردوو  كێش������ەی  ب������ەڵام 
س������ینەماییەكەی كوردی )سینەمای كێشە 
و س������ینەمای دەرهێن������ەر( لەوەدای������ە تەنیا 
توانیویان������ە بگەن������ە بۆنە و فیس������تیڤاڵی 
جیهانی سینەمای و گەورەترین پێكهاتەی 
لە  نەتەوەییان  درووس������تبوونی س������ینەمای 
دەس������تداوە ك������ە ئەویش بەش������داری بینەرەو 
جەماوەری ناوخۆی كوردس������تانە لە بینینی 
ئەو فیلمانە، چونكە ئەو فیلمانە لە بنەرەتدا 
بۆ دەرەوە و دیدگای بینەرێكی غەیرە كورد 
درووستكراو،كە ئەمەش������یان بۆ قۆناغێكی 
س������ینەمای كوردی زۆر گرنگ و بەرچاو 

سینەمای 
كوردی 

ستایلی خۆی 
دەگۆڕێت

پشتیوان عەبدوڵڵا

سینەمای ئەستێرە دەگوازێتەوە.
سینەمای )ئەستێرە(ش پشت بە بەشداری 
ئەكتەر و هونەرمەندی ئەستێرە دەبەستێت كە 
لە بنەرەتدا سەركەوتنی جەماوەر لە رێگەی 
بەشداری ئەو ئەستێرانەوە بۆ فیلمەكە پەیدا 

دەكات.
شیرین و سینەمای ئەستێرە

فیلمی )شیرین( س������یناریۆ و دەرهێنانی 
هونەرمەند حەس������ەن عەلی كە دووەم كاری 
سینەمایی خۆیەتی پاش فیلمی )گەڕەكی 
داهۆڵەكان(، لەو فیلمەدا سەرەتا هونەرمەندان 
)شوان عەتوف ناس������راو بە بارام( و )لۆكە 
زاهی������ر(ی گۆرانیبێژ دەستنیش������ان كرابوو، 
ب������ەڵام دواتر لە جێگ������ەی لۆكە هونەرمەند 
)بەیان عوسمان ناسراو بە وەنەوشە( بەشدار 

بوو.
)بارام و ونەوشە( )شوان عەتوف و بەیان 
عوس������مان( دوو ئەستێرەی دیار و بەرچاو و 
دیارن لەلای بینەر و جەماوەری كوردستان 
كە لە زنجی������رە درام������ای )گەردەلوول(ی 
هونەرمەند جەلیل زەنگەن������ە دا دەركەوتن. 
)حەس������ەن عەلی(ی هونەرمەن������د هەوڵیدا 
ئ������ەو دوو كاراكت������ەرە دووبارە ل������ە قاڵبی 
فیلمێكی س������ینەماییدا درووس������ت بكاتەوە 
كە مەبەستی س������ەرەكی سەرنجڕاكێشان و 
كۆكردنەوەی بینەری كوردە لە س������ینەمای 
كوردیدا ئەمەشیان خاڵێكی زۆر گرنگ و 

پێویستە.
فیلمی )ش������یرین( باس لە س������ەربوردەی 
خۆشەویس������تی دەكات لەنێ������وان كوڕێك كە 
لە فەرەنس������ا دەگەڕێتەوە گوندەكەی خۆیان 
لەگەڵ كچێك كە لە بەش������ی فەرەنس������یدا 
دەخوێنێ������ت، زۆر ئاخافتن������ی فیلمەكە بە 
فەرەنس������ییە نیوەی فیلمەكە لە فەرەنس������ا 
بەتایبەتی پاریس وێنەی گیراوە، بۆ ئەوەی 
)بارام و وەنەوشە( بتوانن بە فەرەنسی قسە 
بكەن چەندین خولی زمانی فەرەنسییان بۆ 
كراوەتەوە، فیلمەكەش لەلایەنی هونەرمەند و 
وێنەگری پڕۆفیشناڵی هیندییەوە بە ناوی 
)بابۆ( وێنەی گیراوە، بەش������ی كوردستانی 

تەواو بووە و بەشی فەرەنسای ماوە.
زمانی فەرەنسی و دیمەنی فەرەنسی و 
وێنەگری هیندی لە سینەمای كوردیدا

كردنەوەی )حەسەن عەلی(  بیر  هەڵبەتە 
ب������ۆ ئەنجامدانی ئەو فیلمە هەروا س������انا و 
ئاسان بە مێش������كیدا تێپەڕنەبووە، ئەو )5( 

خاڵ لەلا گرنگ بووە كە ئەمانەن:
1-گۆڕینی ستایل لە سینەمای كوردیدا 

بە مەبەستی هەمە چەشنی )تنوع(. 

بوو، بەڵام مەس������ەلەیەكی زۆر جوان هەیە 
دەڵێت عالەمیەت یاخ������ود بە جیهانی بوون 
لە محەلییەتەوە یاخود لە نێو خۆیەوە دەست 
پێدەكات، واتە دەكرێ فیلمێكی سینەمایی 
كوردی هێندە جوان بێت، س������اكار و بەرچاو 
بێت بینەری ناوخۆ و دواتریش بینەری دەرەوە 
لەخ������ۆی كۆ بكاتەوە، بەڵام تا ئێس������تا ئەو 
حاڵەتە لە سینەمای كوردیدا رووی نەداوە، 
چونكە ئەمەیان پێویس������تی بە دیراسەت و 
گۆڕینی ستایل هەیە كە ئەمەش كارێكی 

وا ئاسان نییە.
هونەرمەندان بیر لە گۆڕینی ستایل 

دەكەنەوە 
هەڵبەتە مەس������ەلەی بین������ەری ناوخۆ و 
جەماوەری كوردس������تان و بەش������داری خەڵك 
لە درووس������تبوونی س������ینەمای كوردی بە 
بینینی بەرهەمەكانی سینەمای وڵاتەكەیان 
جێگەی بیر كردن������ەوە و خولیای زۆربەی 
هونەرمەندانی بواری س������ینەمای كوردییە، 
چونك������ە بەش������داری بینەری ك������وردی لە 
س������ینەمای كوردیدا یەكێكە لە پەیژە هەرە 
گرن������گ و س������ەرەكیەكانی س������ەركەوتنی 
سینەمای كورددا، دەمێكە ئاگاداریشم ئەو 
لە مێش������كی هونەرمەندی گەنج  خولیایە 
و خوێنگەرم )حەس������ەن عەلی( دەخولێتەوە، 
تەنانەت ساڵانێكە نەخشەی بۆ دەكێشتی، بۆ 
ئەم مەبەستە هەوڵی داوە بەرهەمێك ئامادە 
بكات بە پش������تگیری و سپۆنسەری كەرتی 
تایب������ەت لە كورس������تاندا بەرهەم بێت، بەڵام 
دواتر بیر كردنەوەی گۆڕا، یەكەم ئەزموونی 
خۆی بە گۆڕینی س������تایل لە س������ینەمای 
كوردیدا بە پاڵپش������تی حكومەت ئەنجامداوە 
كە ئەویش بەرهەمهێنانی فیلمی سینەمایی 
)شیرین( بوو كە تەواوی ستایلی سینەمای 
كوردی لە س������ینەمای كێشە و دەرهێنەر بۆ 

2- كۆكردن������ەوە و بەش������داری بینەر و 
جەماوەر كوردستان لە سینەمای كوردیدا، 
بەجۆڕێك س������ینەمای كوردی هەر بینەر 
و جەم������اوەری تێچ������ووی خۆی دەس������ت 

بكەوێتەوە.
3-هێنان������ی وێنەگرێك������ی هیندی بۆ 
ئ������ەوەی فیلمەكە لە ش������ێواز و س������تایلی 
هونەری و ئەتفۆسمیر و شێوە لە سینەمای 

هیندی بچێت.
4-بەكارهێنانی )ئەستێرە( لە سینەمای 
كوردیدا بۆ پتر بڵاوكردنەوەی فیلمەكە لە 
نێو جەماوەردا و كۆكردنەوەی سپۆنسەر و 

ریكلامی بازرگانی لە ئایندەدا.
5- بەكارهێنانی وڵاتی فەرەنسا و زمانی 
فەرەنسی بۆ ئەوەی هەم فیلمەكە جوانتر و 
فراوانتر بێت، هەمیش سوود لە بە جیهانی 
بوونی فیلمەكەی و نزی������ك بوونەوەی لە 
بۆنە و فیستیڤاڵە فەرەنسییەكان مسۆگەر 
بكات، ) حەس������ەن عەلی( دەیەوێ هیچ 
نەدۆڕێنێ و هەموو ش������تێك قازانج بكات 
بۆی������ە زۆر زیرەكان������ە مامەڵەی كردووە و 

جێی خۆیەتی دەستخۆشی لێبكەین.
جگ������ە لەمە ئ������ەوەش ناش������ارینەوە كە 
هەمدی������س )حەس������ەن عەل������ی( جیا لە 
مەبەس������تە تۆزێك بازرگانییەكەی، بەڵام 
زۆر ب������ە وردبینان������ە و هونەریانە كاری 
كردووە رەنگە فیلمەكەی لەرووی وێنە و 
زمانی س������ینەماوە فیلمێكی زۆر جوان و 
س������ادە و هونەری بێت بەتایبەتی لەرووی 
ئەتفۆس������میرو لۆكەیشنی رەنگ، چونكە 
ل������ە وەرزێك������ی زۆر جوان و لە ش������وێنی 
زۆر جوان و جیاجیای كوردس������تان وێنەی 
كێش������اوە، ماوەت������ەوە ئام������اژە بكەین كە 
فیلمەكە بەرهەمی وەزارەتی رۆشنبیری و 

بەڕێوەبەرایەتی سینەمای هەولێرە.


